ԱՄՓՈՓԱԹԵՐԹ
«Հայաստանի Հանրապետության կառավարության 2024 թվականի հունվարի 11-ի թիվ 53-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի

	1. Ֆինանսների նախարարություն
	
 27 մարտի 2025թ.


	1. 
	
№ 01/11-4/6739-2025


	ՀՀ ֆինանսների նախարարությունն ուսումնասիրել է «Հայաստանի Հանրապետության կառավարության 2024 թվականի հունվարի 11-ի թիվ 53-Ն որոշման մեջ փոփոխություն կատարելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	Ընդունվել է ի գիտություն.


	2. Էկոնոմիկայի նախարարություն

	
21 մարտի 2025թ.


	
	
No  09․12․4/6139-2025


	Ի պատասխան Ձեր 2025 թվականի մարտի 12-ի թիվ 15.4-07/237-25 գրության՝ քննության առնելով «Հայաստանի Հանրապետության կառավարության 2024 թվականի հունվարի 11-ի թիվ 53-Ն որոշման մեջ փոփոխություն կատարելու մասին» ՀՀ կառավարության որոշման նախագիծը, որով ակնկալվում է ապահովել ՀՀ դրամի թողարկման պատշաճ գործընթացը, հայտնում ենք, որ Էկոնոմիկայի նախարարությունը իր իրավասության շրջանակում վերջինիս վերաբերյալ առաջարկություններ և առարկություններ չունի։
	Ընդունվել է ի գիտություն.








	3. Ազգային անվտանգության ծառայություն
	
12 դեկտեմբերի 2024թ.


	2. 
	
11/1699

	«Հայաստանի Հանրապետության կառավարության 2024 թվականի հունվարի 11-ի թիվ 53-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չկան:
Միաժամանակ, առաջարկվում է նախագծի հետագա շրջանառությունն իրականացնել Կառավարության 2021 թվականի փետրվարի 25-ի N 252-Լ որոշման հավելվածի 14-րդ կետով սահմանված կարգով:
	Ընդունվել է ի գիտություն.


	4. Արդարադատության նախարարություն
	
  21 ապրիլ 2025թ.


	3. 
	
/27.1/16658-2025

	1. «Հայաստանի Հանրապետության կառավարության 2024 թվականի հունվարի 11-ի թիվ 53-Ն որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ՝ նախագիծ) նախաբանից անհրաժեշտ է հանել ««Պետական գաղտնիքի մասին» Հայաստանի Հանրապետության օրենքի 7-րդ հոդվածի 2-րդ մասի 1-ին կետով և» բառերը՝ նկատի ունենալով, որ հիմնական ակտում արդեն իսկ նշված է լիազորող նորմը:
	Ընդունվել է.
Նախագծում կատարվել է համապատասխան փոփոխություն:


	2. Նախագծի 1-ին կետում «օգոստոսի 30-ի» բառերն անհրաժեշտ է փոխարինել «հունվարի 11-ի» բառերով՝ նկատի ունենալով նախագծի վերնագրի պահանջները:

	Ընդունվել է.
Նախագծում կատարվել է համապատասխան փոփոխություն:


	Միաժամանակ, նախագծի հիմնավորման համաձայն՝ «ՀՀ կառավարության 2024 թվականի հունվարի 11-ի թիվ 53-Ն որոշման Հավելվածի 37-րդ կետի համաձայն՝ պետական գաղտնիքի շարքին են դասվել նաև ՀՀ կենտրոնական բանկի դրամական պահուստների վերաբերյալ տեղեկությունները՝ յուրաքանչյուր անվանական արժեքի համար, հայկական դրամի պատրաստման տեխնոլոգիայի և պաշտպանության առանձնակի հատկանիշների վերաբերյալ տեղեկությունները։ Այս կապակցությամբ հարկ է նշել, որ ՀՀ դրամանիշերի թողարկման մրցույթների անցկացման կամ պայմանագրերի կնքման գործընթացում տրամադրվող ՀՀ դրամանիշերի տեխնիկական բնութագրերը և կիրառվող պաշտպանական հատկանիշները չեն կարող հանդիսանալ գաղտնի տեղեկատվություն, քանզի դրանք հանդիսանում են տարբեր արտասահմանյան կազմակերպությունների կողմից մշակված հատկանիշներ, կիրառվում են բազմաթիվ երկրների դրամանիշերի վրա, ամբողջ աշխարհում հայտնի են ինչպես ոլորտում արտադրողներին, այնպես էլ փորձագետներին։ Ինչպես աշխարհում կիրառվող այլ դրամանիշերի դեպքում, ՀՀ դրամանիշերի դեպքում ևս դրանք հնարավոր է մասնագետների կողմից բացահայտել։ Հաշվի առնելով այն հանգամանքը, որ վերոնշյալ տեղեկատվությունը իր էությամբ և բնույթով պետական գաղտնիքի շարքին դասվող տեղեկատվություն չի, միջազգային գործընկերներին, տվյալ դեպքում՝ դրամահատարաններին տրամադրելու գործընթացը պետք է հնարավորինս անխոչընդոտ լինի՝ ապահովելու համար արժույթի թողարկման պատշաճ գործընթացը։»:
Այս առումով հարկ է նշել, որ «Կենտրոնական բանկի մասին» օրենքի 8-րդ հոդվածի 2-րդ մասի համաձայն՝ Կենտրոնական բանկն իրավունք ունի համագործակցելու այլ պետությունների ֆինանսական վերահսկողության մարմինների հետ: Այդ համագործակցության շրջանակներում Կենտրոնական բանկն իրավունք ունի առանց միջազգային պայմանագրի կամ այլ հուշագրի կնքման այլ պետությունների ֆինանսական վերահսկողության մարմիններից ստանալու ու նրանց տրամադրելու վերահսկողական տեղեկություններ` թեկուզև դրանք օրենքով պաշտպանվող գաղտնիք լինեն, պայմանով, որ տվյալ տեղեկությունն անհրաժեշտ լինի տվյալ մարմնին՝ օրենքով իր վրա դրված պարտականությունները կատարելու համար, ինչպես նաև տվյալ մարմինն ունենա վերահսկողական տեղեկությունների պաշտպանման համարժեք ռեժիմ:
Այդ առումով, նկատի ունենալով, որ Օրենքով ՀՀ կենտրոնական բանկը միջազգային համագործակցության շրջանակներում ունի միջազգային գործընկերներին, տվյալ դեպքում՝ դրամահատարաններին տեղեկատվություն տրամադրելու հնարավորություն՝ առաջարկում ենք նախագծի հիմնավորման մեջ բացահայտել այն խնդիրները, որոնց լուծման նպատակով առաջարկվում է պետական գաղտնիքի շարքից հանելՀ կենտրոնական բանկի դրամական պահուստների վերաբերյալ տեղեկությունները՝ յուրաքանչյուր անվանական արժեքի համար, հայկական դրամի պատրաստման տեխնոլոգիայի և պաշտպանության առանձնակի հատկանիշների վերաբերյալ տեղեկությունները:

	Ընդունվել է մասնակի.
Ձեր կողմից վկայակոչված «Հայաստանի Հանրապետության կենտրոնական բանկի մասին» օրենքի 8-րդ հոդվածի 2-րդ մասը նախագծի համատեքստում կիրառելի չէ:
Պահուստների մասով նախագծի հիմնավորման մեջ կատարվել է համապատասխան փոփոխություն:


	

5. Հայաստանի Հանրապետության վարչապետի աշխատակազմ
	
2 հուլիսի 2025թ.


	4. 
	
№ 02/10.36/21400-2025

	Նախագծով առաջարկվում է ըստ գերատեսչական պատկանելության պետական գաղտնիքի շարքին դասվող տեղեկությունների ցանկից հանել ՀՀ կենտրոնական բանկի դրամական պահուստների վերաբերյալ տեղեկությունները՝ յուրաքանչյուր անվանական արժեքի համար, և հայկական դրամի պատրաստման տեխնոլոգիայի և պաշտպանության առանձնակի հատկանիշների վերաբերյալ տեղեկությունները։ Հարկ է նկատել, սակայն, որ նախագծին կից ներկայացված հիմնավորումներով ներկայացված է միայն հայկական դրամի պատրաստման տեխնոլոգիայի և պաշտպանության առանձնակի հատկանիշների վերաբերյալ տեղեկությունները  պետական գաղտնիքի շարքին դասվող տեղեկությունների ցանկից հանելու անհրաժեշտությունը: Հետևաբար, լրացուցիչ հիմնավորման կարիք ունի ՀՀ կենտրոնական բանկի դրամական պահուստների վերաբերյալ տեղեկությունները նշված ցանկից հանելու առաջարկությունը՝ հաշվի առնելով, որ վերջիններիս շարքում կարող է ներառվել ՀՀ դրամական պահուստների վերաբերյալ ամենատարբեր տեղեկատվությունը։
	Ընդունվել է.
Պահուստների մասով նախագծի հիմնավորման մեջ կատարվել է համապատասխան փոփոխություն:














